
Abstract 

The article highlights the agricultural importance of common millet (Panicum 

milliaceum L.) It covers the development of cultivation technology adapted to the 

biological characteristeristics of grain millet in the irrigated light gray-brown soil 

conditions of the Samarkand region. Under optimal sowing dates and rates, the growth 

and development of the millet plant are optimized, the grain yield is high, and the 

number of productive stalks and grains per panicle is determined. Information is 

provided on cultivation opportunities in Uzbekistan, as well as the impact of sowing 

dates and rates on the yield of double-cropped millet. 

RESPUBLIKAMIZ HUDUDIDA TAKRORIY EKILGAN TARIQNING 

EKISH MUDDATLARI VA ME’YORLARINING HOSILDORLIGIGA 

TA’SIRI 

Mahzuna Jabborova Abdurasul qizi 

Samarqand davlat veterinariya meditsinasi, chorvachilik va biotexnologiyalar 

universiteti 

Annotatsiya. Maqolada oddiy tariqning (Panicum miliaceum L.) ning qishloq 

xo‘jaligidagi ahamiyati, Samarqand viloyati o‘tloqi bo‘z tuproqlari sharoitida 

sug‘oriladigan erlarda tariqning ekish muddatlari, me’yorlari, usullari uyg‘unlashgan 

holda o‘rganilib, tariqni don uchun etishtirishda navlarning biologik xususiyatlariga mos 

etishtirish texnologiyasi ishlab chiqish. Maqbul ekish muddati va me’yorlarida tariq 

o‘simligining o‘sishi, rivojlanishi maqbullashib, don chiqish salmog‘i yuqori bo‘lishi, 

mahsuldor poyalar soni, ro‘vakdagi don miqdori. O‘zbekistonda etishtirish 

imkoniyatlari, ekish muddatlari va me’yorlarining takroriy ekilgan tariq hosildorligiga 

tasiri to‘g‘risida malumotlar keltirilgan. 

Kalit so‘zlar:don, oddiy tariq, bo‘yi, muddat, o‘sish, hosil, me’yor, so‘k, nav, tuproq. 

Kirish. Respublikamizda oziq-ovqat xavfsizligini taminlashda o‘suv davri qisqa, 

qurg‘oqchilikka chidamli takroriy ekin sifatida ekiladigan barqaror hosil beradigan ekin 

sifatida tariq keng tarqalgan. Dunyo dehqonchiligida FAO malumotlariga ko‘ra 2016 

yili tariq 32,9 mln. gektar atrofida ekilgan, o‘rtacha hosildorligi 9,1 s/ga ni tashkil qilgan. 

[1,3]. Oddiy tariq (Panicum miliaceum L.) qimmatli yorma ekini bo‘lib u asosan doni va 

tariq yormasi tayyorlash uchun ekiladi. Yormasidan tayyorlangan bo‘tqa mazaligi va 

to‘yimliligi bilan mashhur. Doni tarkibida vitaminlardan V1(tiamin) va V2 (riboflavin) 

boshqa donli ekinlarga nisbatan ikki barobar ko‘p. Tariqning donidan spirt va kraxmal 

olinadi, kraxmali guruchnikiga nisbatan tezroq qandga aylanadi. U ayniqsa em - xashak 

ekini sifatida ahamiyatlidir. Yashil massasidan vitaminli o‘t uni, granula va briket 

tayyorlanadi. Tariq yormasi (so‘k) inson organizmidagi antibiotiklarni chiqarib 

yuborishga ko‘maklashadi, shuning uchun bemorlarga davolanishdan keyingi kunlarda 

so‘k osh iste’mol qilish tavsiya etilgan. [1;2;3;5]. 

Ustozlarimiz Samarqand veterinariya meditsinasi instituti o‘quv-tajriba xo‘jaligida 

2018-2020 yillarda tariqning Saratovskaya 853 navining takroriy ekishda maqbul ekish 

muddatlari va me’yorlarini aniqlash bo‘yicha tajribalar o‘tkazishgan. 

Tajriba tuzilmasi bo‘yicha dala tajribalari 4 qaytariqli, har bir paykalchaning 

hisobga olinadigan kattaligi 50 m2 ga teng bo‘lib, ular ikki pog‘onali qilib 

joylashtirilgan. Tajriba dalasining umumiy maydoni 4800 m2. Paykalchalar maydoni -

100,8 m2 (uzunligi 28 m, kengligi 3,6 m). Tajribalarda tariq parvarishi mazkur mintaqa 

uchun qabul qilingan agrotexnologiyalar asosida bajarilgan. 

Tajriba ob’ekti bo‘lib tariqning Davlat reestriga kiritilgan Saratovskaya – 853 navi 

olingan. Mineral o‘g‘itlar N150, P90, K60 kg/ga qo‘llanildi. O‘suv davrida tuproqdagi 

namlik cheklangan dala nam sig‘imining 70 % dan kam bo‘lmagan holda ushlangan. 

Tajribaning maqsadi-sug‘oriladigan yerlarda takroriy ekin sifatida ekishda, o‘suv 

davri, hosildorligi, donlarining to‘kiluvchanligi, qurg‘oqchilikka chidamliligini 

o‘rganish asosida tariqning o‘sishi, rivojlanishi, hosildorligiga ekish muddati hamda 

me’yorlarini ta’sirini aniqlab maqbullarini ishlab chiqarishga tavsiya etish. 

Tajribada tariqning ekish muddatlarini va meyorlarini aniqlash uchun urug‘lar 20 

iyun, 5 iyul, 20 iyulda 1,5; 2,0 2,5, 3,0 mln dona unuvchan urug‘ hisobida turli ekish 

me’yorlarda va muddatlarda o‘rganilgan. 

1-jadval. Ekish muddatlari va me’yorlarini tariqni don hosildorligiga ta’siri, 

s/ga (2018-2020 yy.) 

Var. № 
Ekish 

muddati 

Ekish me’yori 

mln. dona/ga 

Ma’dan o‘g‘itlar 

me’yori kg/ga 

O‘simlik 

bo‘yi, sm. 

O‘rtacha, 

t/ga 

1 

20 iyun 

1,5 

N150R90K60 

109,3 2,49 

2 2,0 105,4 2,67 

3 2,5 103,2 3,18 

4 3,0 100,1 2,91 

5 

5 iyul 

1,5 

N150R90K60 

83,1 2,41 

6 2,0 81,2 2,50 

7 2,5 79,5 2,78 

8 3,0 77,3 2,55 

9 20 iyul 1,5 N150R90K60 71,7 2,02 

10 2,0 69,6 2,10 

11 2,5 67,3 2,25 

12 3,0 65,1 2,48 

Tajribada 20 iyunda ekilgan barcha ekish meyorlari bo‘yicha o‘simlikning bo‘yi 

100,1-109,3 sm gacha o‘zgardi. Hosildorlik bo‘yicha 2,49 t/ga dan 3,18 t/ gacha 

o‘zgarishi aniqlandi. 

Ekish 5 iyulda o‘tkazilgan muddatda ekish meyori 1,5; 2,0; 2,5; 3,0 mln dona 

unuvchan urug‘ bo‘lganda o‘simlikning bo‘yi 83,1 dan 77,3 cm gacha, hosildorlik esa 

2,41 dan 2,78 t/ga o‘zgarganligi kuzatildi. 

Kechki ekish muddati 20 iyulda ekilganda ekish me’yori 1,5; 2,0 ;2,5; 3,0 mln 

unuvchan urug‘ ekilganda o‘simlikning bo‘yi 71,7-65,1 cm bo‘lishi kuzatildi. 

Hosildorlik bo‘yicha 2,02 dan 2,48 t/gacha don hosili olindi. 

Ekish me’yori 2,5 mln/ga bo‘lganda eng maqbul ekish muddati hosildorlik 20 

iyunda, 5 iyulda va 20 iyulda ekilgan paykalchalarda muvofiq holda 3,18; 2,78; 2,25; 

t/ga bo‘ldi. Ekish me’yori 1,5 mln/ga urug‘ ekilgan paykalchalardagiga nisbatan 

hosildorlik 0,69; 0,37; 0,23; t/ga, 2,0 mln/ga urug‘ ekilgan paykalchalardagiga nisbatan 

0,51; 0,28; 0,15 t/ga oshdi, 3,0 mln/ga unuvchan urug‘ ekilgan paykalchalardagiga 

nisbatan 0,27; 0,23; 0,23; t/ga oshganligi aniqlangan. 

Tadqiqot natijalarining ko‘rsatishicha tariqni takroriy ekishda ekish 15 va 20 kunga 

kechiktirilganda o‘simliklarning bo‘yi past bo‘lib, hosildorlik kamayishi kuzatildi. 

Ekish muddati 20 iyun bo‘lganda o‘suv davri 84 kunni, 5 iyulda 72 kunni, 20 iyulda 

ekilganda 63 kunni tashkil etdi yoki kech ekilgan paykalchalarda tariq o‘suv davri erta 

muddatga nisbatan 21 kunga qisqarishi kuzatilgan. Ekish muddatlarining kechikishi va 

ekish me’yorlarining oshirilishi natijasida o‘simliklar poyalari nimjon va bo‘yining 

baland bo‘lishi 1 ta o‘simlikdagi mahsuldor poyalar, ro‘vakdagi donlar soni, 1000 ta don 

massasi va hosildorlikning kamayishi aniqlangan. 

Tajribada tariq fenologik kuzatuv olib borishda o‘suv davrlari o‘simlikning bo‘yi, 

ro‘vakning uzunligi, barg soni, yashil massa hamda quruq massa, asosiy va takroriy ekin 

sifatida ekilganda ro‘vakdagi donlarniig to‘kilmasligi xususiyatlariga e’tibor qaratildi. 

Tariqning birinchi barglar hosil bo‘lishi, barglar, mahsuldor poyalar soni pishish 

fazasida donlarining to‘kilmasligi, takroriy ekin sifatida ekilganda donlari To’liq pishib 

etilishi va boshqa noqulay omillarga chidamliligi o‘rganilgan. 

Xulosa qilib aytganda, Samarqand viloyatining sug‘riladigan o‘tloqi tuproqlarida takro-

riy ekilgan Davlat reestriga kiritilgan tariqning Saratovskaya 853 navidan yuqori va bar-

qoror don hosili olish uchun eng maqbul ekish muddati 20 iyun, ekish me’yori 2,5 mln 

urug‘/ga va kechki muddat 20 iyulda 3,0 mln dona unuvchan urug‘ ekanligi aniqlangan. 

